
Frantziako eta Espainiako gobernuak
zuhur agertu dira atxiloketen ostean

EAk «altematiba
nazionalistaren»
hazia erein nahi du
111 Kongresuan / ?

Levyren diraisioak
krisia piztu du
Israeleko Likud
alderdian/i9

Ldith Cresson,

Sozialistak inoi2

baino ahulago
bigarren itzuliko

porrotaren ondoren

Frantziako alderdi sozialista

inoiz baino ahulago utzi dute

kantonamendu hauteskundeeta-

ko bigarren itzuliko emaitzek.

Ipar Euskal Herrian sozialistek

berriro porrot egin zuten, baina

Frantziako bost departamendu-
tako agintzaritzaren galtzea izan

da nabarmenena.

Iparraldeko emaitzek zentris-

morantzako joera erakutsi dute.

eta Pabeko Kontseilu Nagusiko
lehendakaritza lortzeko aukera

du orain UDFk —RPRko Grenet

izan da lehendakaria orain ar-

te—. Garazin, Intxauspek
gehiengo osoa lortu zuen (% 51).
baina Larre abertzaleak ere gora

egin zuen (% 29.7). / 8 eta 15

Asteartea, 1992k0 martxoak 31 / 111. urtea / 408. zenbakia / Salneurria: 85 pta. / 5 libera

Francisco Mujika Garmendia

‘Pakito’, José Luis Alvarez San-

tacristina ‘Txelis’ eta Joseba

Arregi Erostarbe ‘Fitipaldi’
ETAko ustezko burukideen he-

renegungo atxiloketek erreakzio

ugari eragin zituzten atzo. Fran-

tziako nahiz Espainiako gober-
nuen iritziz, ETAri kolpe garran -

tzitsua eman zaio baina honek ez

du talde armatuaren amaiera esan

nahi. Ardanzak eta Allik ere ba-

lorazio bera egin zuten.

Philippe Marchand Frantziako

Barne ministroak ekimen poli-
ziala zabalik dagoela esan eta

«beste ezuste batzuk» iragarri zi-

tuen datozen egunetarako. Es-

painiako Barne ministroak, José

Luis Corcuerak, atxiloketak

«euforiarik gabe» eta «zuhurta-

sunez» hartu behar direla nabar-

mendu zuen. Mujika Garmen-

diaren extradizioa berehala es-

katuko du Espainiak.
Atzo gauez, manifestarien eta

polizien arteko istiluak gertatu
ziren hainbat herritan. / 4-6

Pakito, Txelis eta Fitipaldi,
igandean atxiloturiko ETAko

ustezko burukideak, Bordeleko

Polizia Judizialaren egoitzara
eraman zituzten atzo, gero Pari-

sera eramateko.

Gainontzeko hamabi atxilo-

tuák Baionako Polizia Judizia-

laren egoitza batean eduki zituz-

-ten, Donibane Lohitzuneko ko-

misaldegian itxuraz.

Atzo goizean, beste bi lagun
atxilotu zituzten Baiona ingu-
ruan. Bi atxilotuak Hegoalde-
koak direla eta beren ezizenak

Txato eta Kaiku direla baino ez

zen jakin erazi. ABC egunkariak
ETAren zuzendaritzako kide

bezala aipatu izan du S. Zapirain
Elizalde Kaiku’.

BESTERIK

POLI T I K A

Bost lagun atxilotu

zituzten Bilbon /8

GIZA R T E A

Irakaskuntza publiko ez

unibertsitarioaz

mahaingurua / 9

K R O L A

CHCS txirrindulari taldea

desagertzeko bidean / 23

■ MARCHAND: «ETA belaunika erazteko helbu-

rua dugu bai frantziarrok eta bai espainiarrek».
■ CORCUERA: «ETAko buruzagien atxiloketek

bidé onetik goazela adierazten dute».

■ ARDANZA: «Norbaitek honek ETAren suntsi-

tzea ekarriko duela pentsatzen badu, oker dabil».

Manolo Arozena garaile
Nafarroako Bertso

Txapelketako azken

kanporaketan/24

EKONOMIA

Errenta aitorpena
. Errenta eta ondare aitorpena

egiteko epea bihar hasi eta ekai-

naren 25ean bukatuko da Euskal

Autonomi Elkartean. 1991n

945.000 pezetatik gora kobratu

zutenek derrigor egin behar dute

aitorpena. /14

Datozen egunetarako «beste ezuste batzuk» iragarri zituen Marchandek

Rafael Vera eta Luis Roldan lagun zituela eman zuen prentsaurrekoa José Luis Corcuerak,

■ IDIGORAS: «Atxiloketek ez dituzte aldatu orain

arteko gatazkaren koordenadak».

■ KAS: «Frantses Gobernuak neurriko erantzuna

izango du Tourraren irteeran».

■ GARCIA VARGAS: «ETAko buruzagiak atxilotu

direnean, atentatuekin erantzun izan dute».

Pakito, Txelis eta Fitipaldi Bordelera eraman zituzten

Mujika Garmendia, Alvarez Sanlaerislina eta Arregi Lrostarberen artxiboko argazkiak.

MOLDAVIARREN ETA ERRUSIARREN ARTEKO GERRA HAS LITEKE EGUIMOTAN /1 t


